
„За да ги спречиме децата да 
влезат во системот, мора да ги 
санираме нивните негативни 
искуства од детството на 
време. Откако ќе влезат во 
системот, без да ги намалиме 
траумите, негативните искуства 
од детството растат, бидејќи 
системот врши секундарна 
виктимизација “  -  
Stacy Cecchet, Seattle University

Семејното насилство претставува повреда на основните човекови права. 
Универзална појава која не се врзува со определена група, нација, култура, 
религија или територија. Овој вид на насилен криминалитет се јавува во 
различни облици и претставува сериозен општествен проблем чии штетни 
последици претставуваат проблем на индивидуално, семејно и општествено 
ниво. Терминот семејно насилство се идентификува со тешки облици на 
злоставување, физичко насилство, инцести, сексуални деликти и се почесто се 
пријавува, додека родителското запоставување и занемарување, навредите, 
заканите, омаловажувањето, дисциплинирање на деца преку физичко казнување,  
претставуваат облици на насилство кои потешко се детектираат, па оттаму 
и поретко се пријавуваат.  Фокусирањето на екстремните облици на семејно 
насилство, претставува дефoкусирање од останатите облици на насилство, што 
претставува сериозен предизвик во поглед на рана детекција и превенција кај 
популацијата. Согледувањето на семејното насилство како социјален феномен, 
претставува составен елемент во различните култури, индивидуалните облици на 
функционирање, општествени и интерперсонални односи, родителски стилови и 
начини на воспитување, дел е од образовниот систем, односно феномен вкоренет 
во функционирањето на клучните општествени сфери како културата, економијата 
и политиката во нашиот општествен систем и систем на општествени вредности. 
Личност која не била жртва на некаков облик на насилство во општеството се 
поретко се сретнува. Согласно податоците на Светска Здравствена Организација, 
глобално  475 000 лица на годишно завршуваат со смртен исход како последица 
на насилство, додека милиони луѓе страдаат од нефатални форми на насилство.1  
Искуството поврзано со насилството не е нешто што некогаш ни се случило,  
туку процес кој ни се случува, како последица од тешки и трауматски случувања,  
а зависно од индивидуалните капацитети, особено развиената резилиентност 
кај жртвите на насилство, последиците се различни и со различен интензитет и 
секако на различни начини влијаат на однесувањето и во донесувањето на идни 
животни одлуки.  Затоа поблиску би биле до вистината, а воедно и до промените 
доколку си ги поставиме прашањата: Каде се пронаоѓа секој од нас на широкиот 
спектар на формите на насилство?  Кои трагови од преживеаното насилство 
ги носи секој од нас низ текот на животните циклуси? Кои можности би ни се 
отвориле доколку подобро ги увидиме последиците поврзани со трауматичното 
искуство од преживеаното насилство? 
Со овој тематски извештај ќе се потрудиме да ги претставиме дел од причините 
кои доведуваат до девијантно и агресивно однесување кај децата, поконкретно 
како растењето во насилна средина влијае врз нарушување на поведението кај 
децата. Дополнително, ќе се осврнеме на важноста од навремено системско 
постапување и рана детекција на децата во социјален ризик, во превенцијата од 
трансгенерациски пренос на насилното однесување. Целта е да се претстави 
големата слика на предизвиците со кои се соочуваат децата во ризик и 
децата во судир со законот, со надеж за изнаоѓање начини за надминување на 
маргинализацијата, етикетирањето и социјалното исклучување на младите во 
судир со законот. 

1 Website of World Health Organization

ВОВЕД

 Општествениот систем има значаен придонес кон маргинализирање, стигматизацијата и 
девијантното однесување на младиот човек и затоа се јавува потреба за запознавање, едукација 
и подигнување на свеста кај пошироката јавност за надминување на стигмата, предрасудите, 
дискриминацијата и јавниот линч на децата во судир со законот. За да ја погледнеме големата слика 
на децата во судир со законот треба да ги разгледаме факторите  кои влијаат врз овој ризик. 

Како примарен фактор кој влијае во оформувањето на личноста на детето претставува 
позитивниот атачмент или афективна врска. Примарната афективна врска претставува посебна 
релација која се формира врз основа на првите емоционални контакти на детето со мајката, а врз 
основа на оваа релација детето ја оформува сликата за себе и сопствената вредност, како и сликата 
за светот како безбедно место.2  Позитивните семејни  релации  и афективната поврзаност имаат 
значајна улога во адекватниот раст и развој, како и врз емоционалниот и социјалниот развој. Децата 
во судир со законот и децата во социјален ризик, претежно потекнуваат од дисфункционални 
семејства и насилни средини, кои предизвикуваат трауматизирање во раното детство, а девијатноста 
и криминалното однесување често се јавуваат како одговор на преживеаната траума. 

Траумата претставува интелектуален одговор на нашиот мозок и нашето тело, кој со различни 
стратегии се обидува да преживее во вирални или исклучителни околности.3  Траумата се дефинира 
и како настан во кој дете или адолесцент доживува интензивен ужас, страв или болка заедно со 
беспомошност.4  Траумата може да се класифицира како акутна, хронична и комплексна траума. 
Акутната траума претставува одговор на еден високо стресен настан како природна катастрофа, 
загуба, сообраќајна несреќа или сведочење на насилен настан.  Хронична траума е одговор на 
повторувачко трауматско искуство, истата може да потекнува од физичко насилство, сексуално 
злоставување, сиромаштија, семејно насилство, булинг, нетретирани психолошки растројства 
кај родители, зависност кај родител, занемарување и сл. Комплексната траума претставува 
трансгенерациска траума, односно  повеќекратна, хронична или рецидивна изложеност на 
трауматски настани, како семејно насилство, злоставување, сексуален напад, воени искуства и сл.5  

Понатаму,  трансгенерациското пренесување на насилството, односно искуството на семејно 
насилство и виктимизација во детството, често се манифестираат со последици кон физичкото, 
менталното здравје  и адекватната социјализација во текот на детството, но и во понатамошните 

2 Bolbi, D. (2011). Sigurna baza, Zavod za udzbenike, Beograd.
3 Gabor Mate, The myth of normal
4 Krystal, 1989
5 Understanding the impact of trauma. Center for Substance Abuse Treatment. Trauma-Informed Care in Behavioral Health Servic-
es.2014 

животни циклуси.6 Хипотезата дека семејното насилство и насилната виктимизација во раното 
детство се сериозен индикатор за пренесување на насилен и криминоген модел кај детето 
жртва, како и манифестирање на насилно и криминално однесување во секундарното семејство, 
така и на различни нивоа во вонсемејните и интерперсоналните односи е потврдена во бројни 
меѓународни истражувања презентирани во понатамошниот текст.  

Начинот на воспитување на децата има голема улога во оформувањето на личноста. 
Позитивното родителство се состои од високо ниво на емоционална топлина и прифаќање, 
позитивни стратегии на социјализација и претставува силен заштитен фактор воопшто. 
Литературата препознава различни начини на родителство и воспитување. Согласно теоретските 
сознанија и истражувања, децата со девијатно и криминално однесување најчесто потекнуваат 
од семејства чии начин на воспитување претставува модел за насилно однесување уште во 
раното детство, кое понатаму се манифестира со агресивност и во текот на адолесценцијата. 
Такви модели на воспитување се: Пермисивниот (попустлив родителски) стил се одликува 
со чувствителност на детските потреби и исполнување на прекумерните барања од детето. 
Во нивниот однос не постојат дефинирани правила и ограничувања, односно на детето му е 
дозволено повеќе отколку што треба. Занемарувачкиот родителски стил не е чувствителен 
кон потребите на детето и не е ограничувачки. Овој стил се нарекува и бесчувствителен, 
отфрлувачки и рамнодушен. Родителите не даваат емоционална поддршка, но сè уште ги 
обезбедуваат основните потреби на детето, како храна, облека и сл. Во адолесценцијата децата 
во потрага по внимание, можат да покажат модели на деликвентно однесување. Авторитарниот 
стил, односно авторитарниот родител се одликува со високи барања, кои не се проследени 
со објаснување, и главно се карактеризираат со генерална нечувствителност на потребите на 
детето. Авторитарниот родител е ригиден, остар и поставува високи барања кон детето. Тој 
казнува доколку детето не ги следи неговите упатства и бара послушност без објаснување. Склони 
се кон грубо дисциплинирање на децата, често користејќи физичко казнување. Девијантноста 
и агресивно однесување претставуваат одговор на стилот на воспитување, односно се научен 
модел на однесување уште во детството, кој понатаму се пренесува во останатите животни фази.7

Раната детекција претставува еден од клучните фактори за превенција на детското 
претстапништво. Главна улога во препознавањето и превенцијата ја имаат сите алки во 
општествениот систем, почнувајќи од локалното население односно соседството, понатаму 
образовните, здравствените и институциите од социјалната заштита. Непрепознавањето на 
социјалниот ризик во кој се наоѓаат овие деца, односно раната детекција од страната на системот 
и обезбедување адекватна помош и подршка во насока на превенирање на идни криминални 
однесувања е еден од основните предизвици. Понатаму, како предизвик се наметнува и тоа што 
децата во судир со законот припаѓаат во група која е најмногу изложена на стигматизација и 
осуди од страна на општеството, па токму поради бројните осуди, овие деца често се изложени 
и на ревиктимизација и нa неприфаќање од страна на општата популација. Често емпатијата и 
алтруизмот не се насочени кон помош, подршка и интеграцијата на децата во судир со законот, 
туку кон децата од други видови на категории на социјален ризик. Односно акцентот се става на 
потребите на децата кои не му нанеле штета на општеството, заборавајќи дека долгогодишното 
злоставување и занемарување на овие деца уште во рана највозраст е фактор кој води кон појава 
на девијантно и агресивно однесување.

6 Непосредни и долготрајни последици од злоупотреба на деца, Семејна и системска психотерапија 
7  Maccoby & Мartin. Diana Baumrind. 1967 

ПРЕГЛЕД НА ДОСЕГАШНИ 
ИСТРАЖУВАЊА ПОВРЗАНИ 
СО ВЛИЈАНИЕТО НА 
ВИКТИМИЗАЦИЈАТА ВО 
ДЕТСТВОТО И НАСИЛНОТО 
КРИМИНАЛНО ПОВЕДЕНИЕ 
НА АДОЛЕСЦЕНТИ И 
ВОЗРАСНИ ЛИЦА

Уште од самите почетоци на интересот на јавноста во врска со проблематиката семејно насилство 
во детството, вниманието на криминолозите и виктимолозите било насочено кон непосредните и 
долгорочните криминолошки последици, а со тоа постоела и потреба за потврдување на постоењето 
на циклусот на насилството, преку истражувања на овој социјален феномен. Првите студии во 
врска со поврзаноста на семејното насилство во детството со насилното и девијантно однесување 
кај возрасните, се појавиле со поставувањето на Куртисовата теза според која „Злоставуваните 
и занемаруваните деца се идни убици и сторители на кривични дела, доколку преживеат“(1963). 

Во современата литература постојат два вида истражувањa, односно лонгитудинални 
истражувања кои се фокусираат на   повеќегодишно следење на детето кое е жртва на семејно 
насилство и во таа смисла се утврдува присуството, почетокот и развојот на криминалното 
поведение и неговата историја. Друга група на автори се занимаваат со така наречени 
ретроспективни студии кои се занимаваат со анализа на податоци на официјални полициски, 
судски и затворски досиеја на осудени насилници со крајна цел утврдување на насилството 
во раното детство. Тезата дека од насилството произлегува насилство, се проверувала со 
истражување на врската помеѓу самопријавеното искуство поврзано со насилство во детството 
кај родителите и пријавеното или потврденото злоставување или занемарување на дете. Авторите 
ја потврдиле значајната поврзаност помеѓу насилството на кое биле изложени родителите 
во своите примарни семејства и нивното насилно однесување кон сопствените деца.8 Кај ова 
истражување постојат забелешки во однос на краткиот период на следење и фактот дека не 
се користени исти критериуми за утврдување на насилството кај родителите и кај децата.

Две децении подоцна,  овие недостатоци се надминати со користење на контролни групи 
во лонгитудинална студија во Велика Британија, каде што група автори ја потврдиле тезата 
дека искуството на семејно насилство на родителите во детството, го зголемува ризикот за 
нивното насилно однесување кон сопствените деца во иднина.9  Ретстроспективно, во студија 
од 80-те години потврдено е дека искуството на физичко казнување од страна на родителот 
(татко), претставува сериозен индикатор за подоцнежно идентично насилно однесување кон 
сопствените деца.10   Слични резултати во поглед на физичкото казнување како ризик фактор за 
понатамошно пренесување на насилен модел во семејството се презентирани во бројни студии.11  

Една од поновите студии  ја потврдува врската на семејното злоставување  со вршење 
на кривични дела од сексуална природа подоцна. Имено, во споменатото истражување, 
резултатите покажуваат дека во групата испитанички кои се осудени за сексуално злоставување 
на деца,  евидентирано е  присуство на психичко, физичко и сексуално злоставување во раното 
детство, за разлика кај групата испитанички кои се осудени за несексуални кривични дела.12  

8 (Hunter, Kilstrom, 1979
9 Dixon i dr., 2005
10 Herrenkohl i dr., 1983
11 Fry, 1993; Muller i dr., 1995; Holden i dr., 1997
12 Stricland, 2008

Поврзаноста на искуствата на насилна виктимизација во детството и сексуалното насилно 
однесување кон децата е уште повеќе изразена кај мажите, според истражувањата кои ги спровел 
Гласер. Во овие истражувања согласно резултатите е утврдена значителна поврзаност помеѓу 
сексуалното злоставување во детството и насилното сексуално однесување спрема деца. 13

Покрај  пренесување на моделот на сексуално насилство, семејно насилство, партнерското 
насилство  и други облици на злоставувања кои се пренесуваат трансгенерациски , забележани 
се и други видови на насилно криминогено однесување.  Истражувањето кое Симеуновиќ- Патиќ 
го спровела во Белград, покажало дека 10,5% од лицата осудени за тешки убиства  биле сурово 
злоставувани од таткото во раното детство.14 

За односот помеѓу злоставувањето во детството и насилниот криминалитет, спроведени се 
многу студии. Во едно лонгитудинално 20 годишно  истражување, авторката со соработниците 
ги следела децата кои се регистрирани како жртви на семејно насилство во една група  и деца 
без овие искуства во друга група. Врз основа на увидот во казнената евиденција потврдено е дека 
оние кои биле жртви на каков било облик на насилство во раното детство, за разлика од оние без 
ова искуство, имаат значително поголема предиспозиција да бидат сторители на кривично дело за 
време на адолесценцијата или како возрасни лица. Овој однос е значително изразен кај сексуалните 
кривични дела со статистички најзначителна поврзаност помеѓу искуствата на физичкото насилство, 
силување и содомија.15 

Понатаму, согласно научно-истражувачки извештај - Маргинализацијата и девијантноста на 
младите во судир со законот во воспитно-поправните и казнено-поправните домови во РСМ, 
авторите преку методолошко истражување утврдиле дека ризичните семејни фактори се присутни 
кај сите штитеници од Воспитно поправниот дом (ВПД) и Казнено поправната установа (КПУ) Охрид. 
Имено, утврдено е дека семејните фактори/ризици најчесто се поврзани со семеен криминалитет, 
напуштање од семејството, слаб родителски надзор, многудетни семејства, сиромаштија и 
социопатолошки појави во семејството. Кај 95 % од децата, член од потесното (татко, мајка, брат) или 
од поширокото семејство (вујко, братучед) биле осудени на затворска казна, најчесто за имотни, но 
и за насилнички кривични дела. Дел од осудените членови ја издржале казната или во периодот на 
спроведување на истражувањето се наоѓаат во КПД. Кај неколку штитеници, осудена е и мајката за 
кривично дело „запуштање и малтретирање на малолетно лице“ (член 201 од КЗ). Ваквата состојба 
покажува дека криминалното однесување станува научено поведение кај децата во семејството, 
а осудувањето нормална и неизбежна последица. Стигмата „криминалец“, „осуденик“ ставена на 
родителите, браќата или роднините, лесно се прифаќа и прилепува за децата, како да немаат други 
модели и примери на однесување во животот. Веројатно, не можат да се спротивстават на тој 
криминален модел на нивните родители и роднини или пак не знаат дека има и друг некриминален пат.16

Согласно податоците од Стратегија за заштита на деца од сите форми на насилство 
2020-2025 со Акциски план за 2020-2022, децата кои се сместени во воспитно-поправен дом и 
малолетнички затвор (извршители на кривични дела од затворот за деца во Охрид и воспитно-
поправниот  дом во Тетово) според добиените резултати од истражувањето кое било спроведено 
со  20 деца, покажале дека тие доживувале физичка или емоционална злоупотреба, хронично 
занемарување, злоупотреба на супстанции или ментална болест, изложеност на насилство и/
или акумулирано оптоварување со семејни и економски потешкотии, без соодветна поддршка 
на возрасни. Резултатите од истражувањето укажуваат дека сите овие фактори на ризик заедно 
создаваат токсичен стрес, кој често поради отсуство на поддршка и третман е тешко да се надмине 
кај децата.17

13 Glasser,2001
14 Simеunоvić-Pаtić, 2003
15 Widom, 1995; 2001.
16 Стефановска, В. ,Бачановиќ О., Батиќ Д., Пеовска Н. 2019
17 Стратегија за заштита на деца од сите форми на насилство 2020-2025 со Акциски план за 2020-2022

ДЕЦАТА ВО СУДИР СО 
ЗАКОНОТ И ДЕЦАТА 
ЖРТВИ НИЗ ПРИЗМАТА НА 
ПРАВНАТА ЛЕГИСЛАТИВА

Четири од пет деца во земјата се соочувааат со насилство од 
страна на родителите, се вели во студијата на УНИЦЕФ. Иако над 2/3 од родителите се свесни за 
негативните ефекти од насилните начини за дисциплинирање на децата,  многу често децата во својот 
дом се изложени на барем една форма на насилство, почнувајќи од психолошка агресија, па сѐ до 
мала или сериозна физичка казна. Насилството во училиштата не се следи и не се пријавува доволно. 
Се смета дека децата кои живеат на улица и децата згрижени во институции се во уште поголем ризик 
од насилство. Не постои кохерентен систем за обука на здравствени работници за тоа како да ги 
третираат децата жртви.  Праксата покажа дека децата жртви на насилство не добиваат соодветен 
третман и се подложени за секундарна виктимизација од страна на необучен здравствен персонал. 
Специјализираните сервиси за деца жртви на насилство, сеуште претставуваат предизвик во нашето 
општество, со што неизмерените проблеми остануваат нерешени. Премногу често, насилството 
не се следи и не се пријавува. Така, оние кои постапуваат насилно остануваат неказнети и натаму 
придонесувајќи за високиот степен на толеранција во општеството спрема насилството врз децата.18 

Начелата за правда на децата, претставуваат основни начела кои се наоѓаат во основата на сите мерки 
во рамки на правдата за деца и кои треба да бидат земени во предвид во текот на било која постапка 
која се однесува или влијае врз децата.

Најдобар интерес. Во сите постапки во кои децата се директно или индиректно вклучени или трпат 
влијание од кривично-правниот систем, од основна важност е да се заштити и да се постапува во 
најдобар интерес на детето. Токму затоа, за секое преземено дејствие мора да се размисли за начинот 
на кој таквото дејствие ќе влијае врз детето или пак врз група од деца, со цел да се обезбеди заштита 
на нивниот најдобар интерес. 

Заштита. Начелото на заштита на благосостојбата и развојот на децата е поврзано со начелото за 
нивните најдобри интереси. Тоа ја потврдува потребата од дополнителни мерки и заштита поради 
ранливоста на децата, како и обврската што ја имаат државите да ја обезбедат таквата заштита. 

Право да се биде слушнат/а. Со ова право се гарантира дека секое дете кое е способно да формира 
сопствено мислење, ќе добие шанса да се изрази слободно и целосно во однос на било кое прашање 
кое се однесува или влијае врз него. Тоа значи и дека неговиот став или мислење треба постојано да 
се имаат предвид, притоа имајќи ја предвид неговата возраст и зрелост. 

Недискриминација. Начелото на недискриминација значи дека ниту едно дете не смее да биде предмет 
на одвојување, ограничување, исклучување и преференцијален третман, врз основа на неговата раса, 
боја на кожата, пол, јазик, вера, политичко или друго убедување, национална, етничка или социјална 
припадност, имотна состојба, интелектуална или физичка попреченост, место на раѓање или било кој 
друг статус.19 

18 https://www.unicef.org/northmacedonia/mk/ 
19 UNICEF/PRI.2007Juvenile Justice Manual/ UNICEF/PRI (2007) Конвенција за правата на детето 

https://www.unicef.org/northmacedonia/mk/

4.1 ПРЕГЛЕД НА ЗАКОНСКАТА РАМКА ЗА ДЕЦА ЖРТВИ И ДЕЦА ВО СУДИР СО ЗАКОНОТ

Дете во ризик е секое дете кое наполнило седум, а не наполнило 18 години со телесна 
попреченост или пречки во менталниот развој, жртва на насилство, воспитно и социјално 
запуштено, кое се наоѓа во таква состојба во која е отежнато или е оневозможено остварувањето 
на воспитната функција на родителите/или/от, односно старателите/или/от, кое не е вклучено 
во системот на образованието и воспитувањето, вовлечено во питање, скитање или проституција, 
кое употребува дроги и други психотропни супстанции и прекурзори или алкохол, а кое поради 
ваквите состојби е или  може да дојде во допир со закон како жртва или како сведок на дејствие 
кое со закон е предвидено како прекршок или дејствие кое со закон е предвидено како кривично 
дело.

 Во следниот дел се прикажани законите кои конкретно се однесуваат на насилството врз децата, 
постапувањето со деца во ризик и деца во судир со законот, одредуваат мерки за заштита и превенција 
и наметнуваат одговорности за родителите/старателите и државните власти, вклучувајќи и услуги за 
деца жртви:

Закон за правда на децата. Со овој закон се уредува постапувањето со децата во ризик и децата 
сторители на дејствија, што со закон се предвидени како кривични дела и прекршоци и се определуваат 
условите за примена на мерки на помош, грижа и заштита, на воспитни и алтернативни мерки и за 
казнување на децата и помладите полнолетни лица, положбата, улогата и надлежноста на органите 
што учествуваат во постапувањето со децата и извршувањето на воспитните и алтернативните мерки 
и казни. Целта на воспитните мерки, казните, алтернативните мерки и на прекршочните санкции е 
преку давање заштита и помош на децата со вршење надзор над нив, со нивно стручно оспособување 
и со развивање на нивната лична одговорност да се обезбеди нивно воспитување, превоспитување 
и правилен развој.  Согласно Законот за правда на децата “дете жртва“ е секое дете под 18 годишна 
возраст, кое претрпело штета, вклучувајќи физичка или ментална повреда, емотивно страдање, 
материјална загуба или друга повреда или прекршување на правата и интересите на детето како 
резултат на сторено дело, кое според закон се смета за кривично дело. Законот има посебно поглавје 
во кое детално се разработува заштитата на деца жртви и сведоци во кривична постапка, вклучувајќи и 
листа на нивните загарантирани права: да се третираат со почит кон нивното достоинство и приватност; 
да бидат заштитени од секаква дискриминација; да се информираат за своите права на јазик разбирлив 
и соодветен за нивната возраст; да се информираат родителите или старателите за деталите на 
кривичното дело и за осомничениот, обвинетиот и осудениот; барање на отштета; правна помош; 
посебна заштита на нивната безбедност и безбедноста на нивните семејства, грижа и внимание од 
одговорните служби и организациите вклучени во кривичната постапка; правото на посебна заштита 
од секундарна виктимизација и ре-виктимизација и правото на психолошка и друга професионална 
помош и поддршка од компететните власти, институции и организации.20 

Законот за социјална заштита ги регулира правата на социјална заштита, мерки, институционална и 
вон-институционална социјална заштита од страна на јавни и приватни институции. Законот предвидува 
неколку видови на профили кои обезбедуваат социјална помош, тесно поврзани со ЦСР; дневни 
центри за деца од улица, центри за жртви на семејно насилство, центри за жртви на трговија со луѓе, 
терапевтски здруженија, мали групни домови, згрижувачки семејства и советувалишта. Функцијата на 
овие сервиси е да обезбедуваат различни услуги, како што се дневен и привремен прием и сместување 
на жртви, советодавни услуги, правна помош, исхрана, сместување, обезбедување хигиена и културни 
и забавни активности.21 

Законот за семејство ги уредува односите во рамките на семејството, бракот и разводот, третманот 
на децата, поврзаните економски прашања и заштитата на членовите на семејството. Законот ги 
забранува сите форми на (физичко, емоционално и сексуално) насилство. Понатаму, зборува за основите 
за одземање на родителските права. Законот има посебно поглавје за трговија со деца, каде прецизно 
се одредуваат одговорностите и на Центарот за социјална работа и на назначениот старател.22

20 Закон за правда за деца https://www.pravda.gov.mk/upload/Documents/Zakon%20za%20pravda%20na%20deca.pdf 
21 Закон за социјална заштита https://mtsp.gov.mk/WBStorage/Files/zakon_so_zastita_osnoven.pdf 

22 Закон за семејство https://www.mtsp.gov.mk/wbstorage/files/zakon_semejstvo_osnoven.pdf 

https://www.pravda.gov.mk/upload/Documents/Zakon%20za%20pravda%20na%20deca.pdf
https://mtsp.gov.mk/WBStorage/Files/zakon_so_zastita_osnoven.pdf
https://www.mtsp.gov.mk/wbstorage/files/zakon_semejstvo_osnoven.pdf

Законот за спречување и заштита од насилство врз жените и семејно насилство ги уредува сите 
дејства на институциите и граѓанските организации, нивната взаемна координација и соработка за 
превенција и одвраќање од семејно насилство и содржи одредби за заштита на жртвите.23 

Кривичниот законик го дефинира поимот „жртва“ поопшто, а поконкретно и поимот „дете жртва“. 
Измените во Кривичниот законик донесени во декември 2018 година ја прошируваат дефиницијата 
за насилство врз дете, експлицитно опфаќајќи ги психолошкото насилство, насилството преку 
интернет и врсничкото насилство, и се зголемува минималната возраст за живеење во вонбрачна 
заедница од 16 на 18 години. Според член 122, став 21 под дете-жртва на кривично дело се подразбира 
малолетно лице до 18 години, додека семејно насилство е регулирано во став 22. Казнената политика 
при телесната повреда на дете и при семејно насилство се уредуваат во член 130, 131 и 144. Вршење 
обљуба врз дете се регулира со член 187, напуштање немоќно дете е регулирано во член 200, додека 
за запуштање и малтретирање дете казната е регулирана во член 201 за родител, посвоител, старател 
или друго лице.24   

Законите за основно и средно образование предвидуваат бесплатно и квалитетно основно 
образование и задолжително средно образование за секој граѓанин, под еднакви услови утврдени 
во овие закони, без дискриминација заснована на пол, раса, боја на кожа, национално и социјално 
потекло, политичко и верско уверување, имотна и општествена корист. Законот предвидува и протокол 
за вклучување во образовен процес, на ненавремено вклучени во образовниот систем. Истите ја 
забрануваат телесната казна и психолошко малтретирање на учениците.25  

4.2 РЕЛЕВАНТНИ НАЦИОНАЛНИ МЕХАНИЗМИ КОИ ЈА УНАПРЕДУВААТ РАБОТАТА НА 
ПРЕВЕНЦИЈАТА И ЗАШТИТАТА НА ДЕЦАТА ОД НАСИЛСТВО

Народниот правобранител е специфичен, посебен, стручен и независен орган за заштита на 
правата на граѓаните, за прв пат избран во 1997 година, во оваа институциија формирано е одделение 
за заштита на правата на децата. 

Националното координативно тело за заштита на деца од злоупотреба, насилство  и 
занемарување е конституирано со Одлука на Владата РСМ. Целта на ова тело е да го следи и 
координира спроведувањето активности за заштита на децата од злоупотреба и занемарување, како 
и да подготвува годишни извештаи. 

Националното координативно тело, формирано со решение на Владата на Република Северна 
Македонија, со цел имплементацијата на Конвенцијата на Советот на Европа за спречување и борба 
против насилство врз жените и семејно насилство - Истанбулската конвенција.

Државниот совет за превенција на детско престапништво е самостојно и независно тело кое 
ја  донесува Националната стратегија за превенција на детско престапништво, дава иницијативи за 
подобрување на законските решенија и мислења за предлози на закони од значење за заштитата на 
правата на децата.

Националната комисија за борба против трговија со луѓе и илегална миграција претставува 
меѓуминистерско тело кое врши следење и анализа на состојбите во врска со трговијата со луѓе и 
илегална миграција. Во 2003 година, формиран е Секретаријат на Националната комисија и Подгрупата 
за борба против трговија со деца како работни тела на националната комисија.
 

Од страна на Националното координативно тело за превенција и заштита на децата од злоупотреба 
и занемарување и други клучни експерти и групи од интерес во државата, дефинирани се шест 

23 Законот за спречување и заштита од насилство врз жените и семејно насилство https://www.mtsp.gov.mk/content/pdf/2
021/1a28a922f364401e94935d4d694b9d75.pdf 
24 Кривичен Законик https://jorm.gov.mk 
25 Закон за основно и средно образование https://mon.gov.mk/stored/document/Zakon%20za%20osnovnoto%20obra-
zovanie%20-%20nov.pdf 

https://www.mtsp.gov.mk/content/pdf/2021/1a28a922f364401e94935d4d694b9d75.pdf
https://www.mtsp.gov.mk/content/pdf/2021/1a28a922f364401e94935d4d694b9d75.pdf
https://jorm.gov.mk
https://mon.gov.mk/stored/document/Zakon%20za%20osnovnoto%20obrazovanie%20-%20nov.pdf
https://mon.gov.mk/stored/document/Zakon%20za%20osnovnoto%20obrazovanie%20-%20nov.pdf

клучни приоритетни стратешки области на кои се засноваат Националната стратегија (2020-2025) 
и Акцискиот план (2020-2022) за превенција и заштита на децата од сите видови на насилство. 
Стратешките приоритетни области се произлезени од анализа на националниот контекст и се во 
согласност со меѓународните препораки за превенција и заштита на децата од насилство: УНИЦЕФ - 
Крај на насилството кај децата: шест стратегии за акција и INSPIRE - седум стратегии за запирање на 
насилството врз децата, засновани врз најдобрите практики засновани на докази и наменети да се 
помогне на национално и локално ниво со фокус на програми за превенција и заштита за намалување 
на насилството врз децата.

4.3 РЕСТОРАТИВНА ПРАВДА

Ресторативната правда претпоставува користење ресторативен процес или ресторативни цели 
за остварување ресторативен краен ефект, односно резултат. Ресторативен процес означува било 
каков процес во кој на жртвата и сторителот, им е овозможено активно да учествуваат во решавањето 
на проблемите кои произлегуваат од стореното кривично дело, најчесто со помош на посебно обучен 
и умешен посредник. Ресторативен резултат означува договор којшто е постигнат како резултат на 
ресторативниот процес. 

Мерките на помош и заштита се израз на грижата на заедницата и на институциите за обезбедување 
благосостојба на децата, што е во согласност и со Препораката Р(87)20 на Советот на Европа за 
социјалната реакција на детското престапништво која бара постапувањето да се одвива во природната 
средина на детето, ги протежира вонинституционалните методи на работа со активно вклучување 
на сите засегнати субјекти. Ресторативните карактеристики на постапката за применување мерки 
на помош и заштита се согледува и во грижата за оштетениот во постапувањето на ЦСР. Имено, 
постапката на мерки на помош и заштита дава можност за обештетување на оштетениот, во случај 
кога со дејствие што со закон е определено како кривично дело или прекршок, детето во ризик 
прибавило имотна корист или предизвикало штета. Главната цел на оваа постапка подразбира 
взаемно помирување и ветување дека нема да се повтори делото и враќање на имотната корист 
односно надоместување на предизвиканата штета. Обештетувањето како постапка, пружа можност 
за обештетување на оштетениот, односно надоместување на предизвиканата штета, со главна цел 
враќање на имотната корист, взаемно помирување и ветување дека нема да се повтори делото. 
Постапка за примена на мерки на одвраќање преставува процес во кој надлежниот јавен обвинител 
може: а) да не поведе постапка пред судот б) условно да го одложи поведувањето на постапката 
пред судот за време од шест месеци и в) да не поведе постапка доколку врз основа на извештајот 
од центарот утврди дека е постигната спогодба меѓу детето и неговото семејство и оштетениот за 
враќање на имотната корист, надоместувањето на штетата или поправањето на штетните последици 
на делото. Постапката за признавање на одговорност и спогодување за висината на казната 
претставува спроведување на посебна постапка за признавање на одговорноста и спогодување за 
висината на казната.  Во медијацијата како постапка, главната цел кај децата не е санкционирање, 
туку дијалог којшто ќе му овозможи на детето да сфати што сторило, како се чувствувала жртвата во 
текот на делото и по него, детето да сфати дека со своето дејствие повредило туѓи чувства, тело или 
имот, да ги слушне страдањата на жртвата и последиците што ги претрпела. 

Дополнително, алтернативните мерки во себе ја содржат суштината на ресторативната 
правда, како условна осуда со заштитен надзор, условно прекинување на кривичната постапка и 
општокорисна работа.

4.4  ПРЕГЛЕД НА ОСНОВНИТЕ ПРИНЦИПИ

Во прилог преглед на основните принципи кои се релевантни во областа на правда за деца 
како што е содржано во меѓународните и регионалните упатства и стандарди и примена на тие 
принципи во пракса преку процесот за правда:

• Институционализацијата на младите треба да биде последна можна мерка и да трае минимален 
период.26  

Со процесот на деинстиционализацијата голем број од децата во големите институции, се преместија 
во мали групни домови.  Она што се наметнува како предизвик е тоа што социјалните установи што 
обезбедуваат грижа и заштита за децата ги опфаќаат сите категории деца, мешајќи деца со различна 
возраст, однесување и ранливост, како и немањето специјализирани сервиси, со што се оневозможува 
адекватната интеграција во општеството, како и позитивната ресоцијализација. 

• Треба да се преземат мерки и да се развијат програми за да им се даде можност на семејствата 
да научат за родителските улоги и обврски во однос на детскиот развој и детската грижа, 
промовирајќи позитивни односи родители-деца, сензибилизирајќи ги родителите за проблемите 
на децата и младите. 27

Во изминатите години беа направени некакви обиди за развивање програми за родители, меѓутоа, 
тие сѐ уште се во почетна фаза, па ефектот треба допрва да се види. Центрите за социјална работа 
пилотираа проекти за позитивно родителство, за жал поради недостиг на финансиски средства, тие 
беа прекинати.

• Треба да се развијат и целосно да се применуваат специјализирани превентивни програми и 
едукативни материјали, наставни програми, приоди и помагала. 28

Во моментов, во заедницата постојат малку превентивни програми. Оние што ги има често се делумни, 
неконтинуирани и неодржливи. Во нашиот систем, најголем предизвик всушност претставува фокусот 
кон превенцијата.

• Треба да се развијат служби во заедницата и програми што одговараат на посебните потреби, 
проблеми, интереси и загриженост на младите лица и кои им нудат соодветно советување и 
водење ним и на нивните семејства, или да се зајакнат таму каде што постојат.29 

Дисциплинскиот Центар за деца беше отворен во 2011год. со цел рана детекција и превенција од 
рецидиви на деца во судир со законот. Потоа истиот Центар беше повторно отворен во 2021 година 
под називот Центар за деца во ризик. Согласно податоците од Заводот за социјални дејности во 
изминатите 4 години, оваа мерка не се реализирала воопшто, што претставува сериозен индикатор 
за трендот на отварање на сервиси кои се од значаен општествен  интерес, но со кратка временска 
рамка на опстанок и квалитетно функционирање.

• Државите треба да промовираат и утврдуваат закони и постапки на мерки за работа со деца кои 
го прекршиле кривичниот закон, без да прибегнуваат кон судски постапки, под услов човековите 
права и правната заштита целосно да се почитуваат.30

Јавниот обвинител и судијата за малолетници исто така може да го испратат предметот на медијација 
за малолетници. Постојат обучени медијатори и воспоставена е постапка, но во пракса, бројот на 
случаи упатени на медијација е многу мал.

26 Ријадски упатства, бр.46 
27 Ријадски упатства; Генерален коментар бр.10 
28 Ријадски упатства, бр.24 
29 Ријадски упатства, бр. 32; Генерален коментар бр. 10 
30 Конвенција за правата на детето на ОН, член 40

• Децата треба да бидат информирани за своите права во врска со судските или вонсудските 
постапки во коишто тие се, или може да бидат вклучени.31 

Во текот на овие постапки законот не ја нагласува заштитата на правата на детето во однос на 
присуството на адвокат за време на почетната постапка/разговор во Центрите за социјална работа  и 
Полициските Станици.

• Треба да се постават мерки за да се ограничи непотребниот контакт помеѓу детето и правниот 
систем, како што е ограничување на бројот на интервјуа со дете и користење на видео запис за 
сведоштвото.32  

За време на судењето, жртвите треба да се сослушаат најмногу двапати, сепак, ова не ја вклучува 
истрагата и фазите на кривично гонење коишто го зголемуваат бројот на сослушувања и испрашувања 
на жртвите.

• Во сите постапки во кои се вклучени и децата, мора да биде применето и начелото на итност, за 
да се обезбеди брза реакција и одговор, притоа почитувајќи го владеењето на правото.33 

Постапките за деца жртви треба да бидат итни. Сепак, некои постапки можат да траат дури и подолго 
од една година, а овој временскиот период од една година е најчесто времетраењето на истражниот 
процес.

• Затворските власти треба да преземат соодветни мерки за да им излезат во пресрет на 
неопходните потреби за заштита на малолетните затворенички.34

Воспитно Поправниот дом за деца од женски пол, поради немањето услови и долгогодишното талкање 
во изнаоѓање решенија, е сместен во просториите КПУ Затвор - Идризово. Меѓутоа девојчињата се 
мешаат во однос на мерката која им се изрекува. Така оние на кои им е изречена мерка притвор, 
воспитна мерка или пак затвор се сместени во една установа и се мешаат како меѓусебе, така и со 
возрасни затворенички.

• Секој малолетник кој е на возраст кога образованието е задолжително, има право на образовна 
и стручна обука, соодветна за неговите или нејзините потреби и способности, изготвена да го/ја 
подготви за ресоцијализација и реинтеграција во општеството.35

Штитениците од ВПД Тетово поради предизвиците со имплементирање на образовна програма, 
повеќе години имаат застој во образовниот процес.

• Надлежните органи треба да обезбедат соодветен престој, вработување, облека и доволно 
средства за една личност да се издржува себеси по ослободувањето со цел да се олесни успешната 
реинтеграција. Треба да бидат консултирани претставниците од агенциите кои обезбедуваат 
такви услуги и истите треба да имаат пристап до малолетниците додека се во затвор, со цел да им 
помогнат при нивното враќање во заедницата.36 

Се уште нема развиено постпенален систем за деца во судир со законот. Иако според Законот за 
извршување на санкциите, центрите за социјална работа треба да продолжат со третманот во 
заедницата и надзорот на малолетниците, откако тие го напуштаат затворот или воспитно поправниот 
дом, сепак тоа во пракса не функционира. Споредбено децата без родители и родителска грижа и 
деца со воспитно социјални проблеми, по излегувањето од домовите имаат право на еднократна 
парична помош во износ од 180.000 мкд  и други дополнителни бенефиции од доменот на социјална 

31 Упатства на Советот на Европа за правда по мерка на децата; Пекиншки правила, бр. 11
32 ОН Насоки во правдата за работи поврзани со децата жртви и сведоци на кривични дела; Насоки на Советот на Европа 
за правда по мерка на детето 

33 Насоки на Советот на Европа за правда по мерка на децата; Пекингшки правила, Правило 20 
34 Правила на Банко 26, правило 36,37; Правила на Пекинг
35 Правила на Хавана, правило 38, 42; Правила на Пекинг, правило 26.
36 Beijing Rules, Правила на Пекинг 

заштита, додека децата во судир со законот, по завршување на процесот на ресоцијализација, не се 
опфатени со никакви мерки за помош, поддршка и реинтеграција.

• Треба да се направат напори за да се обезбедат полу-институционални уредувања, како што се 
домови за закрепнување, образовни домови, дневни цен¬три за обука и други соодветни уредувања 
кои можат да им помогнат на малолетниците во нивната правилна реинтеграција во општеството.37  

Иако во Законот за социјална заштита  е предвидена Куќа на пола пат, оваа услуга од доменот на 
социјална заштита сеуште не е реализирана.38 

• Програмите за ресторативна правда, вклучувајќи ја и медијацијата, треба да бидат на располагање 
во текот на секоја фаза од кривично-правниот процес. Истите мораат да бидат целосно врз 
доброволна основа, како за жртвата, така и за сторителот и тие мораат да бидат во состојба, во 
секое време да ја откажат својата согласност и да се повлечат. (Основни начела за употребата на 
програмите за ресторативна правда во кривичната сфера, Број 6)

Согласно податоците од Анализа за примена на медијацијата во РСМ , причината за слабата застапеност 
на медијацијата во нашата судска практика, според ставот на судиите, како три најчести причини 
што тие ги наведуваат за слабата застапеност на медијацијата во судската практика се: немање 
интерес кај страните, страните не се доволно запознаени со медијацијата и нема доволно промоција 
на предностите на медијацијата во јавноста. Така, 31% сметаат дека нема интерес кај страните, 27% 
сметаат дека страните не се доволно запознаени и 14% сметаат дека нема доволно промоција на 
медијацијата во јавноста.39 

37 Правила на Пекинг, правило 29
38 ЗСЗ Член 85
39 Анализа за примена на медијација во РСМ 

АНАЛИЗА НА ОДГОВОРИ ПО ПОДНЕСЕНИ 
БАРАЊА ЗА СЛОБОДЕН ПРИСТАП ДО  
ИНФОРМАЦИИ ОД ЈАВЕН КАРАКТЕР И 
СПОРЕД ПОДАТОЦИТЕ ОД ДРЖАВЕН ЗАВОД 
ЗА СТАТИСТИКА

5.1 ДРЖАВЕН ЗАВОД ЗА СТАТИСТИКА

Согласно податоците од Државниот завод за статистика во текот на 2022 год. евидентирани се 473 
пријави за деца во судир со законот од кои против 279 деца во судир со законот е поднесен предлог за 
изрекување казна/мерка, за 126 деца во судир со законот постапката не е поведена, додека пак за 68 
деца подготвителната постапка е запрена. Согласно категоријата деца во судир со законот од 14 до 16 
години , од вкупно евидентирани 262 деца сторители на кривични дела, изречени се 66 мерки од кои 
11 дициплински мерки, 49 мерки за засилен надзор и 6 заводски мерки. Согласно категоријата деца во 
судир со законот од 16 до 18 години , од вкупно евидентирани 196 деца сторители на кривични дела, 
изречени се 193 мерки од кои 62 дициплински мерки, 130 мерки за засилен надзор и 1 заводска мерка. 
Додека пак за 3 деца во судир со законот изречена е казна затвор до 2 години.

Табеларен приказ согласно податоци од Државен завод за статистика од 2022 год.

Евидентирани пријави 
за деца во судир со 

законот

Поднесен предлог за 
изрекување казна/

мерка

Постапката не е 
поведена

Подготвителната 
постапка е запрена

473 279 126 68

Евидентирани  
деца сторители на 

кривични дела 
( од 14 до 16 години)

Вкупно 
изречени мерки

Изречени 
дисциплински 

мерки 

Изречен 
засилен надзор

Изречени 
заводски мерки

262 66 11 49 6

 

Евидентирани  
деца сторители на 

кривични дела 
( од 16 до 18 години)

Вкупно 
изречени 

мерки

Вкупно 
изречени 

мерки

Изречен 
засилен 
надзор

Изречени 
заводски 

мерки
Казна затвор

196 193 62 130 1 3

 

Според податоците на Државниот завод за статистика за 2022 година, бројот на пријавените деца во судир 
со законот – сторители на кривични дела е намален за 19.7 %, а бројот на осудени деца во судир со законот – 

сторители на кривични дела е намален за 31.4 %.

                     Согласно податоците од Државниот завод за статистика во текот на 2021 год. евидентирани 
се 589 пријави за деца во судир со законот од кои против 377 деца во судир со законот е поднесен 
предлог за изрекување казна/мерка, за 130 деца во судир со законот постапката не е поведена, 
додека пак за 82 деца подготвителната постапка е запрена. Согласно категоријата деца во судир со 
законот од 14 до 16 години , од вкупно евидентирани 382 деца сторители на кривични дела, изречени 
се 93 мерки од кои 28 дициплински мерки, 55 мерки за засилен надзор и 10 заводски мерки. Согласно 
категоријата деца во судир со законот од 16 до 18 години, од вкупно евидентирани 289 деца сторители 
на кривични дела, изречени се 288 мерки од кои 77 дициплински мерки, 199 мерки за засилен надзор 
и 12 заводска мерка. Додека пак за 1 дете во судир со законот изречена е казна затвор до 2 години.

Табеларен приказ согласно податоци од Државен завод за статистика од 2021 год.

Евидентирани пријави 
за деца во судир со 

законот

Поднесен предлог за 
изрекување казна/

мерка

Постапката не е 
поведена

Подготвителната 
постапка е запрена

589 377 130 82

Евидентирани  
деца сторители на 

кривични дела 
( од 14 до 16 години)

Вкупно 
изречени мерки

Изречени 
дисциплински 

мерки 

Изречен 
засилен надзор

Изречени 
заводски мерки

382 93 28 55 10

Евидентирани  
деца сторители на 

кривични дела 
( од 16 до 18 години)

Вкупно 
изречени 

мерки

Вкупно 
изречени 

мерки

Изречен 
засилен 
надзор

Изречени 
заводски 

мерки
Казна затвор

289 288 77 199 12 1

 
Според податоците на Државниот завод за статистика за 2021 година, бројот на пријавените деца во судир 

со законот – сторители на кривични дела, во 2021 година, во споредба со 2020 година, е намален за 3.4 %. 
Во 2021 година, во споредба со 2020 година, бројот на осудените деца во судир со законот – сторители на 

кривични дела е зголемен за 9.1 %.

Согласно наведеното во текот на 2020 год. евидентирани се 610 пријави за деца во судир со законот 
од кои против 413 деца во судир со законот е поднесен предлог за изрекување казна/мерка, за 124 
деца во судир со законот постапката не е поведена, додека пак за 73 деца подготвителната постапка е 
запрена. Согласно категоријата деца во судир со законот од 14 до 16 години , од вкупно евидентирани 
350 деца сторители на кривични дела, изречени се 80 мерки од кои 27 дициплински мерки, 50 мерки 
за засилен надзор и 3 заводски мерки. Согласно категоријата деца во судир со законот од 16 до 18 
години , од вкупно евидентирани 270 деца сторители на кривични дела, изречени се 269 мерки од кои 
76 дициплински мерки, 186 мерки за засилен надзор и 7 заводска мерка. Додека пак за 1 дете во судир 
со законот изречена е казна затвор до 2 години.

Табеларен приказ согласно податоци од Државен завод за статистика од 2020 год.

Евидентирани пријави 
за деца во судир со 

законот

Поднесен предлог за 
изрекување казна/

мерка

Постапката не е 
поведена

Подготвителната 
постапка е запрена

610 413 124 73

Евидентирани  
деца сторители на 

кривични дела 
( од 14 до 16 години)

Вкупно 
изречени мерки

Изречени 
дисциплински 

мерки 

Изречен 
засилен надзор

Изречени 
заводски мерки

350 80 27 50 3

Евидентирани  
деца сторители на 

кривични дела 
( од 16 до 18 години)

Вкупно 
изречени 

мерки

Вкупно 
изречени 

мерки

Изречен 
засилен 
надзор

Изречени 
заводски 

мерки
Казна затвор

270 269 76 186 7 1

 

Според податоците на Државниот завод за статистика за 2020 година, бројот на пријавените деца во судир 
со законот – сторители на кривични дела, во 2020 година, во споредба со 2019 година, е зголемен за  16.2 %. 
Во 2020 година, во споредба со 2019 година, бројот на осудените деца во судир со законот – сторители на 

кривични дела е зголемен за 15.1 %.

Согласно наведеното во текот на 2019 год. евидентирани се 525 пријави за деца во судир со законот 
од кои против 358 деца во судир со законот е поднесен предлог за изрекување казна/мерка, за 123 
деца во судир со законот постапката не е поведена, додека пак за 44 деца подготвителната постапка е 
запрена. Согласно категоријата деца во судир со законот од 14 до 16 години , од вкупно евидентирани 
304 деца сторители на кривични дела, изречени се 82 мерки од кои 20 дициплински мерки, 60 мерки 
за засилен надзор и 2 заводски мерки. Согласно категоријата деца во судир со законот од 16 до 18 
години , од вкупно евидентирани 218 деца сторители на кривични дела, изречени се 216 мерки од кои 
30 дициплински мерки, 185 мерки за засилен надзор и 1 заводски мерки. Додека пак за 2 деца во судир 
со законот изречена е казна затвор до 2 години.

Табеларен приказ согласно податоци од Државен завод за статистика од 2019 год.

Евидентирани пријави 
за деца во судир со 

законот

Поднесен предлог за 
изрекување казна/

мерка

Постапката не е 
поведена

Подготвителната 
постапка е запрена

525 358 123 44

Евидентирани  
деца сторители на 

кривични дела 
( од 14 до 16 години)

Вкупно 
изречени мерки

Изречени 
дисциплински 

мерки 

Изречен 
засилен надзор

Изречени 
заводски мерки

304 82 20 60 2

Евидентирани  
деца сторители на 

кривични дела 
( од 16 до 18 години)

Вкупно 
изречени 

мерки

Вкупно 
изречени 

мерки

Изречен 
засилен 
надзор

Изречени 
заводски 

мерки
Казна затвор

218 216 30 185 1 2

Според податоците на Државниот завод за статистика за 2019 година, бројот на пријавените деца во судир 
со законот – сторители на кривични дела, во 2019 година, во споредба со 2018 година, е намален за 5.2 %. 
Во 2019 година, во споредба со 2018 година, бројот на осудените деца во судир со законот – сторители на 

кривични дела е намален за 7.9 %.

5.2 УПРАВА ЗА ИЗВРШУВАЊЕ САНКЦИИ

Согласно  барањето за пристап до информации од јавен карактер доставено до Управата за 
извршување санкции ,  која е надлежна да го организира, спроведува и врши надзорот врз казнено-
поправната установа Затвор Охрид  и  воспитно-поправниот дом  ВПД Тетово, во овие две установи 
единствено се издржува мерката упатување во воспитно-поправен дом и казната малолетнички 
затвор, согласно Законот за извршување санкции. Од одговорот на Управата добиени се  информации 
за  бројот на деца кои ја реализирале воспитната мерката упатување во Воспитно-поправен дом 
разделени по  етничка припадност, пол и возраст. Добиените податоци се прикажани табеларно, 
освен податоците во однос на полот на штитениците поради добиен одговор дека сите штитеници за 
бараниот период  биле од машки пол. 

Табеларен приказ на вкупен број штитеници од ВПД Тетово 
(поделба според националност и возраст)

Националност 2019 2020 2021 2022 Возраст 2019 2020 2021 2022

Македонци 2 2 2 3 14 0 0 1 3

Албанци 0 4 1 0 15 0 1 0 1

Турци 4 5 5 5 16 1 1 4 2

Роми 0 0 0 1 17 1 4 0 2

Бошњаци 0 0 1 0 18 3 4 1 0

Вкупно: 6 11 9 9 19 0 0 1 0

20 1 0 0 1

21 0 0 2 0

22 0 1 0 0

Вкупно: 6 11 9 9

Табеларен приказ на вкупен број штитеници од ВПД Тетово кај кои при увид во досиеја е 
евидентирано семејно насилство  (поделба според националност и возраст)

Националност 2019 2020 2021 2022 Возраст 2019 2020 2021 2022

Македонци 1 0 1 2 14 0 0 1 1

Албанци 0 0 0 0 15 0 1 2 0

Турци 0 0 0 1 16 0 1 1 0

Роми 0 2 4 0 17 0 0 0 1

Бошњаци 0 0 4 0 18 1 0 0 0

Вкупно: 1 2 5 3 19 0 0 0 0

20 1 0 1 1

21 0 0 0 0

22 0 0 0 0

Вкупно: 1 2 5 3

Согласно Закон за правда на децата во член 46,  мерката Упатување во воспитно-поправен дом,  
се изрекува на дете спрема кое треба да се применат потрајни и засилени мерки за воспитување и 
превоспитување и негово целосно одвојување од дотогашната средина, судот може да го упати во 
воспитно-поправен дом. При одлучувањето дали ќе ја изрече оваа мерка Судот посебно ќе ја земе 
предвид тежината и природата на стореното дејствие и околноста дали спрема детето порано биле 
изрекувани воспитни мерки или казна затвор за деца. Во воспитно-поправен дом детето останува 
најмалку една година, а најмногу пет години, односно до наполнети 23 години.

При изрекувањето на оваа мерка судот не го определува нејзиното траење, туку за тоа дополнително 
одлучува. Судот ја преиспитува потребата од престој во воспитно-поправниот дом секоја година, по 
службена должност, по предлог на јавниот обвинител или по предлог на воспитно-поправниот дом.

Во воспитно-поправниот дом се сместуваат деца со прекинат процес на основно образование 
или пак  деца кои никогаш не започнале со образовниот процес, што претставува јасен индикатор за 
родителско занемарување и дисфункционалнолност на матичното семејство. Функционирањето на  
училиштето во склоп на ВП Дом  кое е под Министерството за образование и наука и оваа година не 
започна со настава, односно штитениците од ВП Дом не можат да го остварат правото на образование 
со што се ускратува  едно од основните права на децата – правото на образование. Покрај формалното 
образование кое претставува повеќегодишен предизвик, штитениците од ВП домот се вклучени и во 
неформално образование, каде стручни лица вработени во домот ги обучуваат децата во доменот на 
угостителство, водоинсталатерство, колтларство и економија. Но повторно се наидува на системски 
пропуст со тоа што завршувањето на основно образование е услов за стекнување на Уверение за 
вршење на самостојна занаетчиска  дејност при регионалниот центар за стручно образование Моша 
Пијаде -Тетово, по завршување на обуката.

Во КПУ Затвор Охрид во период од 2019-2022 год биле примени вкупно 10 деца на издржување 
казна затвор. Полот на сите деца бил машки. Додека пак возраста на децата кои биле примени во 
наведениот период е 17, 18, 19 и 20 години. По националност биле Албанци, Роми и двајца државјани 
на Авганистан. КПУ Затвор Охрид не располага со никакви информации за децата во врска со семејно 
насилство и евентуална злоупотреба во раното детство на овие деца.

Согласно Член 51 од Законот за правда на децата, Затвор за деца може да се изрече само како 
главна казна. Затвор за деца може да се изрече на дете кривично одговорно над 16 годишна возраст 
кое сторило дејствие кое со закон е предвидено како кривично дело за кое е утврдена казна затвор 
од пет години или потешка казна, ако делото е сторено под особено отежнувачки околности и при 
висок степен на кривична одговорност на сторителот и притоа не би било оправдано да се изрече 
воспитна мерка. Затворот за деца не може да биде пократок од една ниту подолг од десет години, а 
се изрекува на полни години или на половина година. При одмерувањето на казната, судот не може 
да изрече затвор за деца во траење подолго од казната пропишана за тоа дело, но судот не е врзан за 
најмалата пропишана мера на таа казна.

5.3 ЈУ ЗА ЗГРИЖУВАЊЕ НА ДЕЦА СО ВОСПИТНО-СОЦИЈАЛНИ ПРОБЛЕМИ
 И НАРУШЕНО ПОВЕДЕНИЕ-СКОПЈЕ

Заводска мерка- Упатување во воспитна установа.40  Судот може да упати во воспитна установа 
дете врз кое треба да се обезбеди постојан надзор од страна на стручни лица (со стручна и школска 
подготовка за воспитувачи) заради воспитување, превоспитување и правилен развој. Во воспитната 
установа детето останува најмалку шест месеци, а најмногу три години. При изрекувањето на оваа 
мерка судот не го определува нејзиното траење, туку за тоа дополнително одлучува согласно со 
членот 47 став (2) од овој закон.

Согласно Закон оваа функција ја врши Јавната Установа за згрижување и воспитување на деца со 
воспитно-социјални проблеми и нарушено поведени- Скопје.  Претходно оваа категорија на деца 
беше опфатена со институционален третман под Завод за деца Ранка Милановиќ -Скопје . Од 2018 год. 
со започнување на процесот на деинституционализацијата и затварање на институциите, заводската 
мерка се реализира во одделение за нарушено поведение под Јавната Установа за згрижување и 
воспитување на деца со воспитно-социјални проблеми и нарушено поведени- Скопје, поделено во 
две организациони единици ОЕ Радишани и ОЕ Визбегово. 

Согласно добиените информации од јавен карактер , во периодот од 2019-2022 год. биле примени 
вкупно 14  корисници. Од јавна установа наведено е дека истите не располагаат со посебна евиденција 
на деца жртви на семејно насилство и дека согласно добиените информации од центрите за социјална 

40 ЗПД Член 45 

работа во форма на наод и мислења, детектирано е дека кај вкупно 5 деца   во семејната историја 
е евидентирано дека биле жртви на семејно насилство. Од вкупно 5 деца, само двајца родители 
се евидентирани во казнена евиденција, односно еден родител е на издржување казна затвор за 
стореното кривично дело, додека пак еден родител е на задолжително лекување во Психијатриска 
установа. 

Број на примени корисници на услуга во периодот од  2019-2022
 

2019 2020 2021 2022

Број на примени 
корисници 3 3 2 6

Националност Македонец (1) 
Ром (2)

Македонец (1)
Бошњак (1)
Турчин (1)

Македонец (1)
Албанец (1)

Македонец (3)
Албанец (3)

Пол машки пол (3) машки пол (3) машки пол (2) машки пол (5)
женски пол (1)

5.4 ЗАВОД ЗА СОЦИЈАЛНИ ДЕЈНОСТИ

ЈУ Завод за социјални дејности – Скопје, согласно законските надлежности врши следење на  
социјалните ризици поврзани со Законот за правда за децата, односно децата во ризик и децата во 
судир со законот, како и негова имплементација во системот на социјална заштита и примената на 
мерките на помош и заштита на оваа категорија корисници.

Согласно добиените одговори од барањето за информации од јавен карактер, ЈУ Завод за социјални 
дејности – Скопје се произнесе дека не располага со податоци за изречени санкции упатување во 
ЈУ за згрижување воспитување на деца со воспитно социјални проблеми и нарушено поведение, во 
периодот од 2019-2022 година. Заводот не води посебна евидениција за тоа колку децата сторители 
на кривични дела, претходно биле жртви на семејно насилство или друг вид на кривични дела. Во 
врска со податоците за бројот на деца опфатени со мерката упатување во Дисциплински Центар за 
деца во периодот 2019-2022 година, чии податоци можат да се добијат од Извештаите за следење на 
примената на Законот за правда за децата, согласно податоците од споменатиот извештај бројката на 
деца опфатени со мерката упатување во Дисциплински Центар за деца во периодот 2019-2022 година 
е 0 (нула) деца. Во врска со податоците за искористеноста на услугата Куќа на пола пат, истата иако е 
предвидена со чл. 85 од законот за социјална заштита, до сега во системот на социјална заштита нема 
евидентирано корисници од причини што оваа услуга сеуште не е развиена.

Согласно извештајот од ЗСД во центрите за социјална работа само во перидот јануари-декември 
2022 год., била спроведена стручна работа спрема вкупно 7839 деца, од кои 2611 ново евидентирани.  
Во извештајниот период се работело со 1208 деца повеќе отколку во текот на 2021 година, кога биле 
регистрирани 6631 дете, што претставува значајно зголемување. Трендот на зголемување во 2022 
година е забележан и во категоријата на новоевидентирани деца, кој е поголем за 198 во однос на 
истиот период на 2021 година, кога биле евидентирани 2413 корисник од оваа категорија. Значајната 
разлика помеѓу вкупниот број на евидентирани деца за 2022 и 2021 година, се должи на категоријата 
на деца веќе евидентирани во претходната/ните година/и, а за кои заради започнати и недовршени 
постапки и/или мерки за третман и заштита центрите социјална работа продолжиле да работат со 
нив и нивните семејства и во 2022 година. 

Законот за правда за децата упатува на примена на мерки за помош и заштита кои ги нуди како можни 
решенија при состојба на ризик на детето и неговото семејство, обезбедуваат состојбата на ризик да 
не се продлабочи, притоа овозможуваат превенција на детското престапништво и намалување на 
рецидивизмот.

За бројот на децата кои се јавуваат како сторители на кривични дела и прекршоци, како и  реакцијата 
на судскиот систем преку изречени санкции, може да се согледа низ следниве податоци:

Добиени решенија со 
изречени санкции од 

Судот кои се реализираат 
во ЦСР

Решенија со изречени 
санкции во претходните 

години кои сеуште се 
спроведуваат

Решенија со изречени 
санкции по првпат во 

јануари - декември 2022 
год

Вкупно

Укор 1488 587 2075

Центар за млади / / /

Засилен надзор од страна 
на родители 1261 226 1487

Засилен надзор од 
родители под котрола 

на центарот за социјална 
работа

44 10 54

Засилен надзор од страна 
на центарот за социјална 

работа
968 151 1119

Алтернативна  мерка 45 50 95

Упатување во центар за деца Член 40 - Судот ќе ја изрече мерката упатување во Центар за деца 
кога е потребно со соодветни краткотрајни мерки да се изврши влијание врз личноста и поведението 
на детето.  Детето на кого му е изречена оваа мерка судот може да го упати во центар за деца: на 
определен број часови во текот на денот во празнични денови и тоа најмногу во четири празнични 
денови едно по друго, на определен број часови во текот на денот, но најмногу еден месец или на 
непрекинат престој на определен број денови, но не повеќе од 20 дена. При изрекувањето на оваа 
мерка судот ќе води сметка за тоа со нејзиното извршување детето да не изостане од редовната 
настава или од работата.  Во центарот за деца, детето ќе врши работи што одговараат на неговата 
психофизичка состојба. Кога ќе изрече упатување во Центар за деца, судот може да определи за време 
и по извршувањето на оваа мерка детето да се стави под засилен надзор на центарот, за период не 
подолг од шест месеци.

ДЕЦАТА ВО СУДИР СО ЗАКОНОТ И 
ДЕЦАТА ВО РИЗИК НИЗ ПРИЗМАТА 
НА РЕЛЕВАНТНИТЕ ЧИНИТЕЛИ -
АНАЛИЗА НА ИНТЕРВЈУА
 

6.1 ЈАВНАТА УСТАНОВА ЗА ЗГРИЖУВАЊЕ И ВОСПИТУВАЊЕ НА ДЕЦА СО ВОСПИТНО-
СОЦИЈАЛНИ ПРОБЛЕМИ И НАРУШЕНО ПОВЕДЕНИ- СКОПЈЕ (НОМИНИРАНО ЛИЦЕ- 
ПСИХОЛОГ)

● Колку често сторителите на кривични деца се жртви на семејно насилство?

Во досегашнто искуство не постои дете кое се јавува како сторител на кривично дело, а кое 
не било жртва на некоков облик на насилство. Посебен акцент би ставила на родителското 
занемарување кое во психологијата го препознаваме како негирање на постоење на самото дете, 
односно непостоење на детето како личност со своите потреби што кулминира со носење на 
погрешни одлуки и избори кои го носат во ризик и во судир со се она што е нормативно прифатено 
во системот.

● Во нашиот систем кој доминантен фактор затајува во однос на превенцијата на овој социјален 
ризик?

Рана детекција е клучна во превенцијата на малолетничкото престапништво, односно истата го 
намалува бројот на евидентирани сторители во пеналниот систем . Раната детекција во која се 
вклучени сите општествени фактори како образованието, судскиот систем, социјална заштита, 
соседството, односно почнувајќи од секој поединец да има доволно свест за детектирање на 
насилството и пријавување на истото.

● На кој начин се влијае врз корекција на семејните релации и се стекнува увид во функционалноста 
на истите?

Претходно постоеа посебни програми за работа со родители организирани од страна на ЗСД, 
посебно со децата и заедно со родителите (подобрување на односи родител дете). Кои потврдија 
дека со взаемна соработка, можеме да сведочиме на позитивни резултати, но сега самите услови 
ја ограничуваат овој тип на работа.

● Со кои предизвици се соочувате при имплементирање и реализација на оваа воспитна мерка?

Првиот предизвик на кој наидуваме се очекувањата на корисниците, односно претпоставки и 
очекувања, негативната слика и претстава за она што ги очекува.  Со самата деинституционализација 
системот не ја препознава доволно оваа мерка. Заводската мерка претставува клучна алка како 
терцијална превенција која има за цел да не дозволи, односно да превенира детето да не продолжи 
по патот, кој ќе го однесе како полнолетен сторител на кривични дела. Односно целта е корегирање 
на еден вредносен систем со кој доаѓа детето во оделението. Започнувајќи од начелото на најдобар 
интерес на детето , потребно е системско вмрежување и дополнување на стручниот кадар. Ако 
ја земеме траумата како резултат на злоставување и занемарување и незадоволени потреби кај 
детето, на истата треба да работат стручни лица кои можат да влијаат во промена на вредностите и 
зајакнување, како и зајакнување на свеста на капацитетите кај самото дете. За ваков тип на третман 
потребен е стручен тим составен од психијатар, психолог и психотерапевт, покрај другите профили. 
Покрај задолжителниот образовен процес, согласно закон во кој се вклучени децата сторители 
на кривични дела, заради градење на свесноста на лично ниво за која зборувавме, потребно е 
вклучување во општествено-корисна работа. Понатаму,  потребни се стандардизирани протоколи 

за доквалификација на децата кај кои постои потенцијал. Во поглед на креирање на планот потребна 
е стручна проценка од страна на стручен тим социјален работник, психолог и педагог, кој ќе ја 
направи проценката во најдобар интерес на детето.

6.2 ЦЕНТАР ЗА СОЦИЈАЛНА РАБОТА - СТАРАТЕЛ НА ДЕЦА ВО СУДИР СО ЗАКОНОТ И 
ВОДИТЕЛ НА СЛУЧАЈ

● Дали постои база за евиденција, каде што се евидентираат деца жртви на семејно насилство или 
друг вид виктимизација во раното детство ?

Постои база за евидентирање на деца жртви на семејно насилство, согласно податоците кои ги 
доставуваат центрите до МТСП и ЗСД.

● Согласно вашиот увид во семејната историја на корисниците, според активните случаеви колку од 
децата жртви/сведоци се сторители на кривични дела?

Децата во судир со законот претежно потекнуваат од дисфункционални семејства, односно од 
семејства во кои затајува родителската грижа поради низа на социјални ризици, како семејно 
насилство, зависности и сл. Факторот кој загрижува е тоа дека децата кои се јавуваат како 
сторители на кривични дела во голем број потекнуваат од дисфункционални семејства и насилни 
средини , но видот на предизвикот со кој се соочувало детето и семејството од кое потекнува, се 
открива дури откако детето ќе влезе во системот, односно ќе се појави симптом на проблемот во 
семејството преку кривичните дела во кои детето се јавува како сторител. И секако, примерот на 
насилно функционирање во домот во голема мера допринесува во креирањето на насилен модел 
кај детето.

● Дали постојат мерки за превенција на малолетничко престапништво, доколку се детектира дека 
детето е потенцијална жртва или сведок на насилна семејна средина?

Во случај на семејно насилство , како превентивни мерки можеме да ги земеме мерките за заштита 
и програма за работа кои се реализираат преку индивидуални планови со децата и родителите 
во центрите за социјална работа. На овој начин го следиме поведението на детето и може да се 
превенираат дополнителни предизвици.

● Дали паралелно се работи со детето сторител на кривично дело и неговото семејство?

Секогаш кога имаме дете во судир со законот се работи и со неговите родители.

● Колку деца во судир со законот од активните случаеви биле упатени во Дисциплинскиот Центар 
за деца?

Дисциплинскиот Центар не постои, за да би можеле да го користиме како ресурс.

● Дали со завршувањето на процесот на ресоцијализација, децата во судир со законот се враќаат/
упатуваат во примарното семејство односно доколку потекнуваат од насилна средина или се 
сместуваат во други алтернативи?

Во 90% од случаевите децата се враќаат кај родителите.  Како сериозен проблем се јавува 
и моментот кога ќе се прекине мерката на детето под 18 год. Алтернативите за згрижување на 
децата се ограничени, капацитетите се скоро секогаш полни. Додека пак, децата кои во процесот 
на ресоцијализација станале полнолетни лица, не се опфатени со никаков облик на помош при 
домување. По завршувањето на процесот на ресоцијализација децата, а подоцна веќе полнолетни 
лица најчесто се враќаат во матичното семејство. Нема алтернативи со кои би можеле да се 
опфатат овие деца и да се следи нивната интеграција.

СТУДИЈА НА СЛУЧАЈ:
Детето НН потекнува од шестчлено семејство, односно татко, мајка и четири деца. Семејството 

живее во  субстандардни услови и сиромаштија, со  членови со ментална попреченост и зависности. 
Ова семејство било препознатливо по честите пријави во полиција за насилство, како и поради 
лошата финансиска состојба поради која често барале помош преку медиумите. Уште во текот на 
раното детство, детето НН е сведок на семејно насилство од таткото кон мајката, каде што во еден 
случај на физичко насилство врз мајката, по интервенција на полицијата  таткото е притворен, а потоа 
сместен на задолжително лекување во психијатриска установа. По задолжителната хоспитализација 
на таткото, поради лошите егзистенцијални услови мајката одлучува да довери три деца на чување кај 
друга жена. Најпрво жената се труди да ја надомести родителската фигура преку грижа и внимание 
, за подоцна да го уценува детето НН дека доколку не се согласи на сексуални односи со други 
лица, детето НН заедно со другите две деца ќе ги даде во дом за деца без родителска грижа. Под 
закани и манипулации жената кај кои се доверени децата, сексуално го експлоатира детето заради 
финансиска заработка. Детето со влошена здравствена состојба, занемарувано, злоставувано, 
по два неуспешни обиди за суицид, одлучува со закани по живот да ја нападне мајката со нож, со 
надеж дека службите на тој начин ќе ја тргнат од семејната средина. По еден неуспешен обид, таа 
го повторува делото и станува дете во судир со законот, со изречена воспитна мерка – Упатување 
во воспитна установа.    

ЗАКЛУЧОК
Четири од пет деца во земјата се соочувааат со насилство од страна на родителите, се вели во 

студијата на УНИЦЕФ. Иако над 2/3 од родителите се свесни за негативните ефекти од насилните 
начини за дисциплинирање на децата, многу често децата во својот дом се изложени на барем една 
форма на насилство, почнувајќи од психолошка агресија, па сѐ до мала или сериозна физичка казна. 
Насилството во училиштата не се следи и не се пријавува доволно. Се смета дека децата кои живеат 
на улица и децата згрижени во институции се во уште поголем ризик од насилство. Не постои 
кохерентен систем за обука на здравствени работници за тоа како да ги третираат децата жртви.  
Праксата покажа дека децата жртви на насилство не добиваат соодветен третман и се подложени 
за секундарна виктимизација од страна на необучен здравствен персонал. Специјализираните 
сервиси за деца жртви на насилство, сеуште претставуваат предизвик во нашето општество, со 
што неизмерените проблеми остануваат нерешени. Премногу често, насилството не се следи и не 
се пријавува. Така, оние кои постапуваат насилно остануваат неказнети и натаму придонесувајќи за 
високиот степен на толеранција во општеството спрема насилството врз децата.41

Дополнително, наодите од низата истражувања опфатени во овој извештај,  јасно и недвосмислено  
укажуваат на фактот дека насилството во раното детство претставува значаен индикатор за 
креирање на насилен модел на однесување кај детето. Имено, истражувањата покажуваат дека 
децата кои дошле во судир со законот најчесто во определен претходен период биле жртви на 
некаква форма на насилство, а во најголем број случаи биле жртви на семејно насилство. Децата 
имаат потреба од модел за идентификација, а живеејќи во насилна средина често овој модел е 
негативен (насилен), па оттаму тие во своето однесување, актуелно и идно, ги искажуваат емоциите 
скоро идентично со моделот со кој се идентификувале. Авторите на овие истражувања укажуваат 
на потребата од преземање  на превентивни мерки и интервенции во текот на раното детство, 
рана идентификација на ризици и овозможување на помош и поддршка,  како би се спречило 
интензивираање на последиците од преживеаното насилство и појава на криминогени однесувања. 

Добиените одговори од интервјуата со професионалците кои работат директно со деца во судир 
со законот, ја потврдуваат тезата, еквивалентна на бројните светски истражувања во која семејното 
насилство се издвојува како важен ризик фактор за подоцнежно вршење на кривични дела. 
Професионалците истакнуваат дека ненавременото препознавање на ризиците, и необезбедување 
на соодветна и системска поддршка, доведува  до повеќекратна загуба за детето и  тоа на повеќе 
нивоа, влучувајќи емоционално, семејно, здравствено, образовно, економско.   

Иако законската регулатива предвидува воспоставување на различен тип на услуги за деца во 
социјален ризик, како и за деца во судир со законот, сепак постоењето, пристапноста и квалитетот 
на овие услуги е на алармантно ниво.  Нискиот број на вработени во Центрите за социјална работа, 
како и во другите услуги за деца, се само еден од причините за необезбедување на квалитетна и 
сеопфатна помош и поддршка, особено ако се спореди со големиот број на евидентирани случаи 
на годишно ниво.  

Министерството за труд и социјална политика раководи со 8 специјализирани сервиси за 
згрижување на жени и деца жртви на семејно и родово базирано насилство, во шест плански 
региони (шелтер центри и кризни центри) и осум советувалишта за жртви на насилство во кои треба 
да се обезбеди  психо-социјален поддршка и терапевтски третман за жртвите на семејно насилство 
и нивните деца. Сепак, услугите кои се обезбедуваат во советувалиштата не се во согласност со 
меѓународните стандарди за испорака на советувалишни услуги. Имено, во советувалиштата нема 
ангажирано посебен стручен тим за советодавна и психотерапевтска поддршка, па стручните лица 
во центрите за социјална работа, вработени како водители на случај, имаат дополнителна обврска 
да ги обезбедуваат овие услуги и тоа не само за жени жртви на насилство, туку и за сите останати 
корисници/лица во социјален ризик. Услугите за сите корисници се обезбедуваат во ист простор. 
Согласно истражувањата на женските граѓански организации, овие сервиси не нудат соодветни 
специјализирани услуги за работа ниту со жени, ниту со деца жртви на семејно насилство. 

Во македонскиот  систем не постои развиена и единствена база на податоци за евиденција на 
деца жртви на насилство. Па така, за децата кај кои се забележани воспитно – социјални проблеми 
во однесувањето, или пак се веќе во судир со законот, односно извршиле кривично дело, не 
постојат информации за историја за семејството, социјални и други ризици поврзани со семејното 

41 https://www.unicef.org/northmacedonia/mk/  

 https://www.unicef.org/northmacedonia/mk/

функционирање и членовите на домаќинството во кое детето живеее. 
Добиените податоци од Државен завод за статистика за периодот од 2019 до 2022 година 

покажуваат дека имало вкупно 2197 пријави за деца во судир со законот, од кои 1298 биле за деца 
на возраст од 14 до 16 години, а 973 за деца на возраст од 16 до 18 години. 

Дисциплинскиот Центар за деца беше отворен во 2011год. со цел рана детекција и превенција 
од рецидиви на деца во судир со законо, но не профункционира. Потоа истиот Центар беше 
повторно отворен во 2021 година под називот Центар за деца во ризик. Согласно податоците од 
Заводот за социјални дејности во изминатите 4 години, оваа мерка не се реализирала воопшто, 
што претставува сериозен индикатор за трендот на отварање на сервиси кои се од значаен 
општествен  интерес, но со кратка временска рамка на опстанок и квалитетно функционирање. 
Дополнително, се уште нема развиено постпенален систем за деца во судир со законот. Иако 
според Законот за извршување на санкциите, центрите за социјална работа треба да продолжат 
со третманот во заедницата и надзорот на малолетниците, откако тие го напуштаат затворот или 
воспитно поправниот дом, сепак тоа во пракса не функционира. Споредбено, децата без родители 
и родителска грижа и деца со воспитно социјални проблеми, по излегувањето од домовите имаат 
право на еднократна парична помош во износ од 180.000 мкд  и други дополнителни бенефиции 
од доменот на социјална заштита, додека децата во судир со законот, по завршување на процесот 
на ресоцијализација, не се опфатени со никакви мерки за помош, поддршка и реинтеграција. 
Дополнителен предизвик претставуваат и честите циркуларни менувања на старатели и 
водители на случај во Центрите за социјална работа, поради што голем број на детски судбини 
остануваат само незавршени предмети со архивски број. 

Од клучна важност во процесот на ресоцијализацијата на деца во судир со законот е 
системската поддршка и исполнување на предусловите кои влијаат на спроведување на 
успешен процес на  ресоцијализација и реинтеграција. Еден од тие предуслови е пристапот до 
континуирано и соодветно образование.  Години наназад сме сведоци  на систем во кој децата 
во судир со законот кои се на издржување мерка,  се лишени на правото на образование,  кое 
впрочем претставува едно од основните човекови права. Она што дополнително загрижува се 
неадекватните и субстандардните услови на штитеничките од женски пол во малолетничкиот 
затвор и воспитно – поправен дом, чиј неадекватен третман претставува децениски проблем со 
кој се соочуваме, но за истиот се уште не е пронајдено решение во најдобар интерес на овие 
деца.

Презентираната студија на случај е само еден пример за непостапувањето во случај на семејно 
насилство, каде и покрај пријавите во полиција, не е обезбедена навремена помош и поддршка  
ниту за мајката, која е директна жртва, ниту за децата кои се сведоци на насилството, а повремено 
и директни жртви. Непостоењето на навремен и сеопфатен систем на поддршка, односно услуги 
специјализирани за помош на деца жртви,  придонесува кон континуирана изложеност на децата 
на насилство и повеќекратна виктимизација, поради што децата се препуштени сами на себе да 
се заштитат на некаков начин, како што тоа го направило девојчето во презентираната студија на 
случај.

ПРЕПОРАКИ

Министерството за труд и социјална политика да креира база на податоци за 
евиденција на деца жртви на семејно насилство, со цел рана детекција и следење,  
како  и превенција на трансгенерацисото пренесување на насилниот модел на 
однесување. Таквата база на податоци потребно е да ги содржи сите информации 
за историјата на семејството, социјални и други ризици поврзани со семејното 
функционирање и членовите на домаќинството во кое детето живеее. Целта на оваа 
база на податоци е да се следат индикаторите и ризик факторите за превентивна 
и рана заштитна интервенција, која би била заснована на меѓусекторка соработка 
помеѓу сите надлежни државни институции (Министерство за труд и социјална 
политика, Министерство за здравство, Министерство за образование, Министерство 
за внатрешни работи и Министерство за здравство) и граѓански организации, кои се 
залагаат за правата и интересот на детето. 

Итно, воспоставување на специјализирани сервиси како советувалишта или друг 
тип на центри за деца жртви на семејно насилство, во кои ќе се спроведуваат 
специјализирани програми од страна на стручно обучен кадар.  Министерството за 
труд и социјална политика во соработка со Владата на РСМ да алоцира финансиски 
средства за воспоставување на овие услуги и обезбедување на нивна оддржливост.  
Дополнително, да се обезбедат и друг вид на услуги за поддршка на деца во социјален 
ризик и деца во судир со законот, согласно праксите во европските земји, како на 
пример: специјализирано одделение за опсервација, специјализирано одделение за 
интензивен третман за деца со преживеана траума, како и специјализирани центри 
за работа со деца корисници на психотропни супстанци и деца жртви на сексуално 
насилство, инцест и педофилија. Министерството за здравство е водечката 
институција која треба да раководи со овие услуги во соработка со Министерството 
за труд и социјална политика. 

Спроведување на континуирана едукација за траума за вработените во Јавни 
установи и Центрите за социјална работа,  кои директно работат со деца жртви и 
деца во судир со законот. Дополнително, развивање на стратегии за зајакнување 
и зголемување на човечките ресурси, односно овозможување на доедукација на 
професионалци кои би обезбедувале советодавни и психотерапевтски услуги 
за деца жртви и деца во судир со законот. Министерството за труд и социјална 
политика во соработка со Министеството за здравство, и установите за високо 
образование да обезбедат финансиски средства за ваков тип на специјализирани 
обуки и доедукација. 

Итно, обезбедување на услови за реализирање на редовен образовен процес за 
штитениците во Воспитно поправниот дом – Тетово. Министерство за правда, во 
соработка со Министерство за образование ја имаат оваа обврска. 

Министерството за правда задолжително и во најскор рок да отвари посебно 
женско одделение за деца во судир со законот, кое ќе ги задоволува стандардите 
предвидени со законската регулатива, како и националните механизми, начелата за 
правата на децата и Меѓународните и регионални стандарди. 

Развивање на постпенален систем за деца во судир со законот, кој ќе овозможи 
од една страна позитивна интеграција на детето во општеството, а од друга страна 
ќе иницира прекинување на ланецот на криминогени дејствија. Министерството за 
правда во соработка со Министерството за труд и социјална политика да развијат 
програма за реинтеграција и ресоцијализација на деца во судир со законот, и во 
соработка со Владата на РСМ да оебзбедет финансиски средства за имплементација.

